
Samtök fjármálafyrirtækja:
Öflun heibrigðisupplýsinga vegna persónutrygginga. Samanburður við önnur ríki

Danmörk
í Danmörku er tryggingafélögum heimilt að afla upplýsinga hjá tryggingataka um bæði 
heilsufar hans sjálfs og nákominna ættingja, þ.e. foreldra og systkini. Þær takmarkanir 
sem í þessu efni gilda eru af tvennum toga. Samkvæmt persónuvemdarlögum er 
tryggingafélögum aðeins heimilt að afla þeirra upplýsinga sem þýðingu hafa við slíkt 
áhættumat, þ.e. afla má þeirra upplýsinga sem nauðsynlegar eru til að meta áhættu 
tryggingartakans. Samkvæmt dönsku vátryggingarlögunum er aftur á móti heimilt að afla 
heilsufarsupplýinga um foreldra og systkini. Hér undir falla hins vegar ekki upplýsingar 
sem byggja erfðaeiginleikum. Slíkar upplýsingar má hins vegar nota þegar erfðatækni 
hefur verið beitt til að rannsaka núverandi eða fyrri sjúkdóma viðkomandi.

Svíþjóð
í Svíþjóð hafa tryggingarfélög rúmar heimildir til að spyrja tryggingartaka um heilsufar 
hans með þeirri undantekningu að eríðaupplýsingar má ekki nota vegna trygginga sem 
eru undir ákveðnum viðmiðunarQárhæðum. Þá er þeim heimilt að spyrja tryggingartaka 
um heilsufar fjölskyldumeðlima, þ.e. foreldra og systkina án þess að upplýst samþykki 
liggi fyrir af þeirra hálfu.

Noregur
Mikil umræða hefur átt sér stað í Noregi undanfarin ár um aðgang og notkun 
tryggingafélaga á heilsufarsupplýsingum. Lagaákvæði sem um málið gilda í Noregi eru í 
lögum um læknisfræðileg afnot af líftækni. Þar er almennt bann við því að einstaklingar 
eða lögaðilar hagnýti sér erfðafræðilegar upplýsingar en bannið gildir einnig við töku 
vátrygginga. í Noregi er tryggingarfélögum hins vegar heimilt að spyrjast almennt fyrir 
um heilsufar fjölskyldu tryggingartaka án þess að upplýst samþykki liggi fyrir.

Bretland
Samkvæmt upplýsingum sem SFF hefúr aflað frá systursamtökum sínum í Bretlandi 
hefúr mikil umræða átt sér stað um öflun tryggingafélaga á heilsufarsupplýsingum og 
notkun erfðatækni í því sambandi. Þannig hafa Bresku Læknasamtökin og Samtök 
Breskra Tryggingafélaga gefið út sameiginlegar leiðbeiningar um meðferð 
heilsufarsupplýsinga á sviði vátiygginga (2002).

Þar kemur m.a. fram að vátryggingartaki megi ekki vera beittur neinum þrýstingi til að 
undirgangast erfðarannsókn til þess að öðlast öyggingu. Þá mega vátryggingafélög ekki 
spyrja um niðurstöður slíkra prófa vegna líf- eða sjúkdómstrgginga undir 500.000 
pundum eða undir 300.000 pundum vega annarra trygginga. Ef taka á tillit til 
erfðarannsókna verður slíkt eingögnu gert hafi prófið verið framkvæmt af sérstaklega 
viðurkenndum aðila. Sæki aðili um tryggingu er honum heimilt að leggja fram niðurstöðu 
erfðarannsóknar sem sýnir að hann beri ekki tiltekna arfgenga sjúkdóma sem finna megi í 
fjölskyldu hans.

í leiðbeiningunum kemur ennfremur fram að vátiyggingarfélög afli upplýsinga um 
heilsufar nákominna ættingja, foreldra og systkina, þ.e. hvort þau hafi þjáðst af eða látist 
af völdum tiltekinna meðfæddra sjúkdóma.


